
Hysbysiad Preifatrwydd AaGIC ar gyfer Deintyddion Sylfaen (DS) 

Bwriad yr hysbysiad preifatrwydd hwn yw darparu eglurder ynghylch pa ddata personol y bydd AaGIC yn ei gasglu amdanoch chi, sut y caiff ei brosesu a'i storio, am ba hyd y caiff ei ddargadw a phwy fydd yn gallu ei gyrchu. 
Mae AaGIC yn rheolydd data o ran y data personol y mae’n ei gadw parthed Deintyddion Sylfaen yng Nghymru.
Mae data personol yn cynnwys gwybodaeth y gellir adnabod unigolyn ar ei sail. Gall hyn fod naill ai'n uniongyrchol neu'n anuniongyrchol, o ddarllen y wybodaeth ynghyd â chasgliad arall o ddata sydd ym meddiant rheolydd data. 
O 25 Mai 2018, bydd Deddf Diogelu Data 1998 yn cael ei disodli gan y Rheoliad Cyffredinol ar Ddiogelu Data. Dyma fydd y prif gorff o ddeddfwriaethau yn y DU yn ymwneud â data personol.  Bydd AaGIC yn rhwym wrth y Rheoliad Cyffredinol ar Ddiogelu Data.   
Mae angen i Ddeintyddion Sylfaen fod yn ymwybodol bod yr hysbysiad preifatrwydd hwn yn berthnasol i bob elfen o brosesu data personol a wneir ar ran AaGIC mewn perthynas â'u rôl neu'r hyn sy’n deillio ohoni.  
Pam y cesglir eich data personol? 
Caiff eich data personol ei gasglu a'i gadw at y dibenion hyn: 
· Cynnal y gwaith o reoli’r rhaglenni hyfforddi – caiff data personol a gesglir at y diben hwn ei gadw yn eich ffeil hyfforddi, a fydd fel arfer yn cynnwys eich data recriwtio (ffurflen gais, dogfennaeth recriwtio ac unrhyw gofnodion mewnfudo). Bydd hefyd yn cynnwys Cofnod Interim o Gynnydd Cymhwysedd (IRCP) a chrynodeb o’ch Cofnod Terfynol o Gynnydd Cymhwysedd (FRCP) ac unrhyw gyfathrebion a gwybodaeth arwyddocaol sy’n berthnasol i reoli’ch hyfforddiant a’ch addysg yn effeithiol.
· Sicrhau ansawdd rhaglenni hyfforddi a gofalu bod safonau'n cael eu cynnal trwy gyfrwng timau sicrwydd ansawdd lleol a chenedlaethol. Gwneir hyn drwy gynnig cyfleoedd i adborthi yn dilyn pob Diwrnod Astudio yng ngŵydd Cyfarwyddwyr Rhaglenni Hyfforddiant (TPD) a thrwy gynnal arolwg cenedlaethol y Bwrdd Cynghori ar Hyfforddiant Deintyddol Sylfaenol (ABFTD).
· Dynodi targedau cynllunio’r gweithlu – bydd eich data’n cael ei ddefnyddio i bennu meysydd y gallwn ganolbwyntio arnynt i helpu i adeiladu’r gweithlu deintyddol yng Nghymru.
· Cynnal diogelwch cleifion drwy reoli pryderon parthed cyflawniad – efallai y bydd eich manylion personol yn cael eu rhannu â'r Cyngor Deintyddol Cyffredinol os cyfyd pryderon sylweddol ynghylch eich addasrwydd i ymarfer.
· Cyfathrebu â chi ynglŷn â chyfleoedd hyfforddiant, digwyddiadau, arolygon, gweithgarwch Portffolio Datblygiad Personol Electronig (EPDP) a gwybodaeth a allai fod o ddiddordeb i chi.
· Hyrwyddo dull diamwys o ymdrin â HDS yng Nghymru.
· Hyrwyddo dull diamwys o benodi cynrychiolydd HDS ar gyfer y garfan.
· Cynorthwyo a chynghori'r holl randdeiliaid sy'n ymwneud â Hyfforddiant Deintyddol Sylfaenol (HDS) yng Nghymru.
· Sicrhau bod modd inni ddarparu gofal bugeiliol/lles DS os oes angen.
· Gwybodaeth ddiogelu/amddiffyn.
· Cyrchu systemau TG perthnasol y GIG a systemau EPDP.
Cyflawnir swyddogaethau AaGIC er budd y cyhoedd.   Mae prosesu data personol DS yn angenrheidiol at ddibenion y swyddogaethau hynny. Mae data personol sensitif y gallai fod angen i ni ei rannu yn cynnwys gwybodaeth sy'n ymwneud â'ch iechyd neu'ch cofnod troseddol, pe bai’n rhaid i'ch cyflogwr neu'r GDC fod yn ymwybodol ohoni.
Sut y cesglir eich data personol  
Cesglir data personol wrth ichi ymuno â’r broses Recriwtio Genedlaethol HDS, pan fyddwch yn cychwyn y broses Cynnig Recriwtio Hyfforddiant Deintyddol Sylfaen Cymru AaGIC ac yn cymryd rhan yn y broses ddyrannu leol, ac yn sesiynau anwytho’r cynllun.  Mae data personol hefyd yn cael ei gasglu a'i storio ar yr EPDP yn unol â pholisi rheoli cofnodion Addysg Iechyd Lloegr (HEE) ac amserlen dargadw cofnodion y GIG o fewn cod ymarfer rheoli cofnodion y GIG. 	Comment by Gabrielle Lloyd (HEIW): I would like to add enter "HEIW’s Dental Foundation Training Welsh Enhanced Recruitment Offer process" here please

Sut y caiff eich data personol ei gadw’n ddiogel 
Mae’r modd o gyrchu eich data personol wedi’i gyfyngu i’r tîm awdurdodedig yn Addysg Iechyd Lloegr (HEE), y Tîm HDS yn AaGIC, a chyflogwr Deintyddion Sylfaen sef Partneriaeth Cydwasanaethau GIG Cymru (NWSSP).
Bydd eich data personol yn cael ei ddargadw am saith mlynedd wedi i chi adael eich rôl DS—a bydd yn cael ei ddinistrio'n gyfrinachol ac yn ddiogel wedi hynny.

Sut a pham y gellir rhannu eich data personol 
Cedwir y wybodaeth hon mewn cronfa ddata electronig gudd gyda modd cyfyngedig o’i chyrchu.  
Mae’n bosib i’ch data personol gael ei rannu gyda’r endidau hyn – 
· Y Goruchwyliwr Addysgol penodedig a'r practis – at ddibenion hyfforddi.
· Llywodraeth Cymru – ar gyfer cynllunio’r gweithlu, ariannu, cadw a darparu gwasanaethau yng Nghymru.
· Partneriaeth Cydwasanaethau GIG Cymru (NWSSP) – fel cyflogwr Deintyddion Sylfaen.
· Awdurdod Gwasanaethau Busnes y GIG (NHSBSA) 
· Gwasanaethau Gofal Sylfaenol – at ddibenion ymholiadau rhestri cyflawnwyr.
· Bwrdd Iechyd Lleol (BILl)
· Addysg Iechyd Lloegr (HEE) – ar gyfer y Portffolio Datblygiad Personol Electronig (EPDP)
· Pwyllgor Deoniaid a Chyfarwyddwyr Deintyddol Ôl-raddedig (COPDEND)
· Trydydd partïon at ddibenion adrodd neu ymchwil a rheoli gwasanaethau megis portffolios.
· Siaradwyr sy'n cyflwyno sesiynau ar-lein, i’r diben o sefydlu'r sesiynau a rhannu adnoddau ategol sy'n berthnasol i'r sesiwn. 
· Darparwyr adnoddau ar-lein, i ganiatáu modd o gyrchu dull dysgu cyfunol.
· Uned Cymorth Cyflawniad AaGIC, i'ch cynorthwyo gydag unrhyw anawsterau personol a phroffesiynol y gallech fod yn eu hwynebu yn ystod eich blwyddyn HDS.
· Cynrychiolydd hyfforddeion HDS, i ganiatáu sefydlu fforymau hyfforddeion.
Bydd AaGIC ond yn trosglwyddo’ch data personol i drydydd partïon drwy gyfrwng sianeli diogel a phan fo’n angenrheidiol i reoli’ch rôl Hyfforddiant Deintyddol Sylfaenol. Gallai hyn gynnwys materion yn ymwneud â chyflawniad a chofrestriad ac uniondeb proffesiynol neu faterion yn ymwneud â thaliadau.
Ni fydd AaGIC yn trosglwyddo’ch data oni bai ei fod yn fodlon ar y materion canlynol: 
1. Bod sail gyfiawn a chyfreithlon i rannu’ch data personol gyda'r trydydd parti.  
2. Bod y trydydd parti yn ymdrin â'r data yn unol â'r gyfraith ar ddiogelu data. 
Pan ddefnyddir data at ddibenion dadansoddi a chyhoeddi gan dderbynnydd neu drydydd parti, bydd unrhyw gyhoeddiad ar sail ddienw ac yn cael ei drin fel rhan o gyfangorff. Ni fydd yn peri i unrhyw unigolyn gael ei adnabod ar ei sail.  Bydd hyn yn golygu bod y data'n ymatal rhag bod yn ddata personol. 
Gall trydydd partïon gynnwys y rhestr ganlynol, nad yw'n hollgynhwysol: Cymdeithas Ddeintyddol Prydain (BDA), Llywodraeth Cymru, GDC, Iechyd Galwedigaethol, Arolygiaeth Gofal Iechyd Cymru (AGIC). 
Diogelwch eich Gwybodaeth

Mae AaGIC yn parchu’r cyfrifoldeb dros ofalu am eich gwybodaeth bersonol i’r eithaf. Mae hyn boed ar ffurf electronig neu bapur.

Rydym hefyd yn cyflogi rhywun sy'n gyfrifol am reoli gwybodaeth a'i chyfrinachedd i sicrhau:
- bod eich gwybodaeth yn cael ei diogelu; 
- eich bod yn cael eich hysbysu ynghylch sut y caiff ei defnyddio.
- Mae'n ofynnol i'r holl staff ymgymryd â hyfforddiant yn rheolaidd. Mae angen hyfforddiant cynhwysfawr i helpu i ddiogelu'r wybodaeth a roddir, a ddefnyddir, ac a brosesir gan AaGIC.
- Mae’r hyfforddiant yn sicrhau bod yr holl staff sy’n gweithio yn AaGIC (gan gynnwys y GIG ehangach) yn ymwybodol o’u cyfrifoldebau o ran trin eich gwybodaeth ni waeth ym mha adran y maent yn gweithio.

Eich hawliau a'ch cyfrifoldebau
Mae'n bwysig eich bod yn gweithio gyda ni i sicrhau bod y wybodaeth sydd gennym amdanoch yn gywir ac yn gyfoes felly rhowch wybod i AaGIC ar unwaith os oes angen diweddaru neu gywiro unrhyw elfen o'ch data personol. 
Bydd unrhyw gyfathrebion gan AaGIC fel arfer drwy gyfrwng e-bost. Felly, mae'n hanfodol i chi gynnal cyfeiriad/mewnflwch e-bost effeithiol a diogel neu mae’n bosib na fyddwch yn derbyn gwybodaeth.
Os byddwch yn awyddus i gael copi o'ch data personol a gedwir gan AaGIC ar unrhyw adeg, gallwch gyflwyno cais gwrthrych am wybodaeth yn ysgrifenedig. 
Mewn rhai amgylchiadau cyfyngedig, mae gennych hawl i wrthwynebu prosesu sy'n debygol o achosi niwed neu ofid i chi, neu unrhyw benderfyniadau a wneir drwy ddulliau awtomataidd sy'n effeithio'n sylweddol arnoch chi. 
Mae gennych hefyd hawl i gael data personol anghywir wedi'i gywiro, ei rwystro, ei ddileu neu ei ddinistrio. 
Os ydych yn dymuno arfer unrhyw un o'r hawliau hyn neu os oes gennych unrhyw bryderon ynghylch sut y caiff eich data personol ei brosesu, cysylltwch ag AaGIC.
Os hoffech gael rhagor o wybodaeth am ddiogelu data, ymwelwch â gwefan Swyddfa'r Comisiynydd Gwybodaeth (SCG). Mae'r SCG yn ymdrin â chwynion ynghylch sut mae rheolyddion data wedi delio â materion gwybodaeth ac yn darparu canllawiau defnyddiol. 
Gwneud cwyn

Pe dymunech wneud cwyn am unrhyw fater yr ydych wedi'i brofi parthed eich gwybodaeth, yna cysylltwch â:

Swyddog Diogelu Data/ Data Protection Officer
Addysg a Gwella Iechyd Cymru/Health Education and Improvement Wales,
Tŷ Dysgu,
Cefn Coed,
Nantgarw,
CF15 7QQ
Ffôn: 03300 585 005
E-bost: HEIW.informationgovernance@wales.nhs.uk
Ffôn/Tel:
E-bost/Email:   HEIW.Information.Governance@wales.nhs.uk

Os ydych yn dal i fod yn anfodlon yn dilyn eich cwyn a bod y mater yn parhau heb ddatrysiad, mae gennych yr hawl i wneud cwyn i:

Swyddfa'r Comisiynydd Gwybodaeth,
2il Lawr,
Tŷ Churchill,
17 Ffordd Churchill,
Caerdydd, CF10 2HH

E-bost: wales@ico.gsi.gov.uk

Gwefan: www.ico.org.uk


Gwybodaeth bellach

I gael rhagor o wybodaeth am yr hysbysiad preifatrwydd hwn neu i holi ynghylch y cynnwys, cysylltwch ag:
Addysg a Gwella Iechyd Cymru (AaGIC) / Health Education and Improvement Wales (HEIW)

Ffôn/Tel: 03300 584 219

e-bost/e-mail: heiw.dental@wales.nhs.uk

